


Қазақстан Республикасы 

Оқу - ағарту министрлігінің 

2022 жылғы 16 қыркүйектегі 

№ 399 бұйрығына 

61-қосымша 

 

 

Негізгі орта білім беру деңгейінің 5-9-сыныптарына  

арналған «Қазақстан тарихы» оқу пәні бойынша үлгілік оқу бағдарламасы 

      Ескерту. 61-қосымша жаңа редакцияда - ҚР Оқу-ағарту министрінің 21.11.2022 № 467 (алғашқы ресми жарияланған күнінен кейін 

қолданысқа енгізіледі) бұйрығымен. 

1-тарау. Жалпы ережелер 

 

1. Оқу бағдарламасы "Мектепке дейінгі тәрбие мен оқытудың, бастауыш, негізгі орта, жалпы орта, техникалық және кәсіптік, орта 

білімнен кейінгі білім берудің мемлекеттік жалпыға міндетті стандарттарын бекіту туралы" Қазақстан Республикасы Оқу-ағарту министрінің 

2022 жылғы 3 тамыздағы № 348 бұйрығымен бекітілген Мектепке дейінгі тәрбие мен оқытудың, бастауыш, негізгі орта, жалпы орта, 

техникалық және кәсіптік, орта білімнен кейінгі білім берудің мемлекеттік жалпыға міндетті стандарттарына сәйкес әзірленген (Нормативтік 

құқықтық актілерді мемлекеттік тіркеу тізілімінде № 29031 болып тіркелген). 

2. Тарихи сана – тарихты білу, тарихи тәжірибе мен оның сабақтарын ұғынып түсіну, әлеуметтік болжау, өз іс-әрекеті үшін тарихи 

жауапкершілікті түсіну. Оқу-тәрбие процесінің маңызды құрамдас бөлігі болып табылатын тарихи білім тұлғаның, азамат пен патриоттың 

қалыптасуына көмектеседі. 

3. «Қазақстан тарихы» оқу пәнінің мазмұны әлем тарихындағы Қазақстанның алатын орны мен рөлін, оның жалпыәлемдік өркениеттің 

дамуына қосқан үлесін түсінуге мүмкіндік береді және «Адал азамат» құндылықтарын («тәуелсіздік және отаншылдық», «бірлік және 

ынтымақ», «әділдік және жауапкершілік», «заң және тәртіп», «еңбекқорлық және кәсіби біліктілік», «жасампаздық және жаңашылдық») 

қалыптастыруға және мемлекеттік егемендік пен тәуелсіздікті қамтамасыз ету, адамның және азаматтың құқықтары мен бостандықтарын 

сақтау, жалпыұлттық бірлікті нығайту, қоғамдық диалогты дамыту, еңбексүйгіштік пен прогреске ұмтылуды дәріптеу, білім мен ғылымды 

дамыту, экологиялық мәдениетті қалыптастыру, тарихи-мәдени мұраны сақтау және ұлттық мәдениетті қолдау қағидаттарын іске асыруға 

бағытталған. 

4. «Қазақстан тарихы» оқу пәнінің мақсаты – білім алушылардың бойында тарихи сана, қазақстандық патриотизм, өз елінің тарихы мен 

мәдениетіне құрмет, өз ата-бабаларының жетістіктеріне деген мақтанышсезімін қалыптастыру, ұлттық және жалпы адамзаттық 

құндылықтарды дарыту, зерттеушілік, ойлау, коммуникативті дағдыларды дамыту. 

5. Оқу пәнінің міндеттері: 

1) Қазақстан аумағындағы ежелгі заманнан бастап бүгінгі күнге дейінгіқоғамның әлеуметтік, мәдени, саяси, экономикалық дамуының 

негізгі кезеңдері мен ерекшеліктері туралы білімін қалыптастыру; 

2) Қазақстанның тарихи дамуы барысында қалыптасқан ұлттық құндылықтар жүйесі туралы білім беру; 

3) Қазақстанның тарихи дамуының негізгі оқиғалары, құбылыстары мен процестердің мәні туралы түсінік қалыптастыру; 

4) тарихи оқиғаларды, құбылыстар мен процестерді және тарихи тұлғалардың қызметін Отандық тарих контекстінде сын тұрғысынан 

талдау және баға беру дағдыларын қалыптастыру мен дамыту; 

5) тарихи деректердің негізінде дәлелді пайымдау дағдыларын дамыту; 

6) зерттеу жүргізу (зерттеу сұрақтарын құрастыру, деректерді талдау, әртүрлі көзқарастарды салыстыру, нәтижелер мен 

қорытындыларды тұжырымдау, өз ұстанымын анықтау, гипотезаларды ұсыну), түрлі дереккөздерден алынған ақпараттарды қолдану 

барысында цифрлық ресурстарды, соның ішінде жасанды интеллектті саналы, қауіпсіз және жауапкершілікпен пайдалану дағдыларын дамыту; 

7) қазіргі кездегі саяси, әлеуметтік-экономикалық және мәдени процестерде бағдарлану үшін тарихи білімдерін қолдана білу 

дағдыларын қалыптастыру; 

8) коммуникативті дағдыларды қалыптастыру, өз ойын ауызша және жазбаша түрде анық білдіру, командада жұмыс істей алу, түрлі 

деректерден алынған ақпараттарды академиялық адалдық қағидаттарын сақтай отырып қолдану.  

  

 

2-тарау. «Қазақстан тарихы» оқу пәнінің мазмұнын ұйымдастыру 

 

 1-параграф. «Қазақстан тарихы» оқу пәнінің мазмұны 

 

6. «Қазақстан тарихы» оқу пәні бойынша оқу жүктемесінің жоғары шекті көлемі: 

5) 9-сыныпта – аптасына 2 сағат, оқу жылында 68 сағатты құрайды. 

Ескерту. 6-тармақ жаңа редакцияда - ҚР Оқу-ағарту министрінің 31.10.2023 № 328 (алғашқы ресми жарияланған күнінен кейін 

қолданысқа енгізіледі) бұйрығымен. 

7. Оқу пәні бойынша оқу жүктемесінің көлемі "Қазақстан Республикасындағы бастауыш, негізгі орта, жалпы орта білім берудің үлгілік 

оқу жоспарларын бекіту туралы" Қазақстан Республикасы Білім және ғылым министрінің 2012 жылғы 8 қарашадағы № 

500 бұйрығымен бекітілген үлгілік оқу жоспарына тәуелді (Қазақстан Республикасының нормативтік құқықтық актілерін мемлекеттік тіркеу 

тізілімінде № 8170 болып тіркелді). 

8. «Қазақстан тарихы» оқу пәнінен білім мазмұны бөлімдер арқылы қамтылған. Аталған бөлімдер сыныптар бойынша оқу мақсаттарын 

қамтитын бөлімшелерден тұрады. 

9. Оқу пәнінің білім мазмұны төрт бөлімді қамтиды: 

      әлеуметтік қатынастардың дамуы; 

      мәдениеттің дамуы; 

      мемлекеттің дамуы; 

      Қазақстанның экономикалық дамуы. 

10. «Әлеуметтік қатынастардың дамуы» бөлімі келесі бөлімшелерден тұрады: 

      этникалық қатынастар; 

      әлеуметтік қатынастар. 

11. «Мәдениеттің дамуы» бөлімі келесі бөлімшелерден тұрады: 

      дүниетаным мен дін; 

      өнер мен әдебиет; 

      білім және ғылым. 

12. «Мемлекеттің дамуы» бөлімі келесі бөлімшелерден тұрады: 

      мемлекеттің ішкі саясаты; 

      мемлекеттің сыртқы саясаты. 

13. «Қазақстанның экономикалық дамуы» бөлімі келесі бөлімшелерден тұрады: 

      шаруашылық; 

      өндірістік қатынастар және сауда. 

14. Оқу мақсаттары әр бөлімше ішінде мұғалім мен білім алушыға болашақ қадамдары жөнінде өзара ой бөлісуге, оларды жоспарлау 

мен бағалауға мүмкіндік беретін бірізділік пен сабақтастықты көрсетеді. 

15. Оқу бағдарламасы базалық тарихи ойлау дағыдыларын: тарихи деректердің интерпретациясы, уақыт пен кеңістікте бағдарлану, 

тарихи талдау және түсіндіруді қалыптастыруға бағытталған. 

16. «Қазақстан тарихы» оқу пәні бойынша тарихи ойлау дағдыларын қалыптастыру және оқу мақсаттарын тиімді жүзеге асыру 

төмендегі тарихи концептілерге (түсініктерге) негізделеді: 

      1) өзгеріс пен сабақтастық; 

      2) себеп пен салдар; 

      3) дәлел; 

      4) ұқсастық пен айырмашылық; 

      5) маңыздылық; 

      6) интерпретация. 

17. Тарихи концептілер негізінде оқытудың қүтілетін нәтижелері: 

1) «Өзгеріс пен сабақтастық» бойынша білім алушылар: сабақтастық пен өзгеріске қатысты тарихи мысалдарды уақыт пен кеңістікте 

талдайды және бағалайды, сабақтастық пен өзгеріске қатысты тарихи мысалдарды ұзақ уақыт бойы ауқымды тарихи процестер мен 

тақырыптарға дейін біріктіреді, тарихи оқиғалар мен процестердің белгілі бір уақыт межесінде жүйеленуі мен ұйымдасуының негізін 

(критерийлер) түсіндіреді; 



2) «Себеп және салдар» бойынша білім алушылар: бір немесе бірнеше себептердің және/немесе ықпалдардың өзара әрекеттесуін 

талдайды және бағалайды; ұқсастықтарды, себеп-салдарды, өзара байланысты көрсете отырып тарихи себептілікті түсінеді, тарихи құбылыс, 

оқиға немесе процесті басқа ұқсас тарихи құбылыстармен уақыт пен кеңістікте байланыстырудың әдістерін түсіндіреді және бағалайды; 

3) «Дәлел» бойынша білім алушылар: қарастырылып отырған дәлелге қатысты: аудитория, мақсаттар, көзқарастар, формат, аргумент, 

шектеулер және контекст сынды тарихи айғақтың ерекшеліктерін талдайды, тарихи айғақтарды талдау және бағалау негізінде дәйекті 

қорытынды жасайды, өткен заман туралы объективті түсінік қалыптастыру мақсатында түпнұсқалық және қосалқы деректерден әртүрлі, 

қарама-қайшы айғақтарды талдайды; 

4) «Ұқсастық пен айырмашылық» бойынша білім алушылар: белгілі бір жерде, белгіленген бір уақыт кезеңінде және/немесе әртүрлі 

қоғамдарда, немесе бір қоғамның ішіндегі өзара байланысқан тарихи оқиғаларды салыстырады. 

5) «Маңыздылық» бойынша білім алушылар: қоғамның дамуы үшін тарихи оқиғаның, құбылыстың, процестің маңыздылығын 

анықтайды; 

6) «Интерпретация» бойынша білім алушылар: белгілі бір тарихи оқиғаға, құбылысқа, процеске қатысты әртүрлі көзқарастарды 

түсіндіреді және бағалайды. 

 

22. 9-сыныпқа арналған «Қазақстан тарихы» оқу пәнінің базалық мазмұны келесі тараулардан тұрады: 

1) Қазақстан соғыстан кейінгі жылдарда (1946-1953 жылдар). Соғыстан кейінгі жылдардағы әлеуметтік-экономикалық өзгерістер. 

Пайдалы қазбаларды өңдеу және өнеркәсіптің дамуы. Ауыл шаруашылығының дамуы. Қазақстанның әскери-өнеркәсіптік кешенінің 

қалыптасуы (Қазақстандағы ядролық полигон). Соғыстан кейінгі жылдардағы қоғамдық-саяси өмірдің ерекшеліктері. "Бекмаханов ісі"; 

2) Қазақстан "Жылымық" кезеңінде (1954-1964 жылдар). Қазақстанда "Хрущевтік кезеңдегі" өнеркәсіптің дамуы. Тың және тыңайған 

жерлерді игеру (тың игерудің экономикалық, экологиялық және демографиялық салдары). Қазақстандағы әскери-өнеркәсіптік кешен 

("Байқоңыр" ғарыш айлағы). "Жылымық кезеңі". 1954-1965 жылдардағы республикадағы қоғамдық-саяси өмір; 

3) Қазақстан "Тоқырау" кезеңінде (1965-1985 жылдар). 1965-1985-жылдардағы Қазақстанның әлеуметтік-экономикалық дамуы. 

Экономиканың шикізаттық бағыты. Урбанизация. 1970-1980 жылдардағы ауыл шаруашылығындағы дағдарыс. 1965-1985 жылдардағы 

қоғамдық-саяси өмір. 1979 жылғы Целиноградтағы оқиғалар. Қазақ Кеңестік Социалистік Республикасы басшыларының қызметі (Ж. 

Шаяхметов, Д. Қонаев, Ж. Тәшенов); 

4) кеңестік Қазақстанның мәдениеті (1946-1985-жылдар.). Білім беру саласындағы мемлекеттік саясат. Жалпыға бірдей міндетті орта 

білім. Қазақ тілінің жағдайы. Ғылымның дамуы. Әдебиеттің дамуы (Ә. Нұрпейісов, Б. Момышұлы, І. Есенберлин, О. Сүлейменов, М. 

Шаханов). Өнер (театр, кино); 

5) Қазақстан Қайта құру кезеңінде (1986-1991 - жылдар). "Қайта құру" жылдарындағы әлеуметтік-экономикалық өзгерістер: 

мақсаттары, проблемалары мен қарама-қайшылықтары. Қазақстандағы 1986 жылғы желтоқсан оқиғалары (себептері, барысы мен салдары). 

1986 жылғы жел-тоқсан оқиғаларының қатысушыларына қатысты жазалау шаралары. "Қазақ КСР-ның мемлекеттік егемегендігі туралы 

Декларация" (1990 жылғы қазан). Кеңестік саяси жүйенің дағдарысы (1991 жылғы "Тамыз бүлігі"). КСРО-ның ыдырауы. Қазақстандағы 

қоғамдық-саяси қозғалыстар. Семей ядролық полигонының жабылуы. "Қазақ КСР-ның тілдер туралы Заңының" қабылдануы; 



6) Қазақстан мемлекеттілігінің қайта жаңғыруы.  Қазақстан Республикасының Тәуелсіздігін жариялау. «Қазақстан Республикасының 

мемлекеттік Тәуелсіздігі туралы» Конституциялық Заң. Қазақстан Республикасының Мемлекеттік рәміздерін қабылдау. Н.Назарбаевтың 

қызметі. Тәуелсіздіктің алғашқы жылдарындағы мемлекеттік құрылыс және жаңа қоғамдық-саяси институттардың қалыптасуы. Қазақстан 

Республикасы Парламентінің қызметі. Қазақстан Республикасының сыртқы саясаты және халықаралық ынтымақтастығы. Қазақстан – 

халықаралық құқық субъектісі. БҰҰ-ға кіру. Қазақстанның Конституциялық эволюциясы: 1993-1995-2026 жылдар. Тәуелсіздіктің алғашқы 

жылдарындағы Қазақстанның экономикалық дамуы. Жоспарлы экономикадан нарықтық экономикаға көшу. Ұлттық валютаны енгізу. 

Экономика дағдарысы. Әлеуметтік-демографиялық процестер. Халық санағы. Дүниежүзі қазақтарының құрылтайы. Қазақстанның 1950-1980 

жылдардағы демографиялық дамуы. Қазақ диаспорасы мен ирриденті және репатрианттардың отанына оралуы. Қазақстандағы қоғамдық 

келісім, дінаралық қатынастар, әлемдік дін көшбасшыларының съездері. Астана – Қазақстанның жаңа астанасы. Әкімшілік-аумақтық 

құрылымның өзгеруі. 

7) Қазақстан Республикасының нығаюы. Қазақстан Республикасының мемлекеттік стратегиялары және ұлттық жобалар. «Мәңгілік Ел» 

идеясы – мемлекеттілік дәстүр сабақтастығы. Қазақстанның халықаралық бастамалары және халықаралық ұйымдармен өзара қарым-

қатынасты дамытуы. Қазақстан және UNESCO (БҰҰ-ның Білім, ғылым және мәдениет мәселелері жөніндегі ұйымы). Қазақстанның ЕҚЫҰ 

және ИЫҰ-ға төрағалық етуі. Қазақстанның түркі мемлекеттерінің ұйымдарымен қарым-қатынасын дамыту.  

8) «Әділетті Қазақстан» – мемлекетті дамытудың жаңа моделі. Президент Қ.Тоқаевтың Қазақстан дамуының қазіргі кезеңіндегі 

бастамалары. Ұлттық Құрылтай. Президент Қ. Тоқаевтың Тәуелсіздік құндылығы, мемлекет құру және Қазақстанның стратегиялық дамуы 

туралы бағдарламалық мақалалары мен сұхбаттары. Қазақстан Республикасы ішкі саясатының негізгі қағидаттары, құндылықтары мен 

бағыттары. Қазіргі Қазақстанның экономикалық дамуы. Қазақстанның әлеуметтік саясаты. Қазақстанның жаһандық және өңірлік қауіпсіздікті 

қамтамасыз етудегі рөлі.  Қазақстан Республикасының Конституциясы (2026): негізгі қағидаттары мен құндылықтары. Қазақстан 

Республикасы Конституциясына сәйкес мемлекеттік құрылыстың жаңа моделі. 

9) қазіргі заманғы Қазақстан мәдениеті. Білім және ғылым саласындағы мемлекеттік саясат. "Болашақ" мемлекеттік бағдарламасы. 

Инновациялық ғылыми-білім беру мекемелерінің құрылуы. Этносаралық және дінаралық келісімнің қазақстандық моделі. Жаһандану 

дәуіріндегі ұлттық мәдениетті жаңғырту және сақтап қалу мәселелері. Қазіргі кездегі өнер мен әдебиеттің даму тенденциялары. «Адал азамат» 

бағдарламасының құндылықтары. Жасанды интеллект дәуіріндегі Қазақстан.  

 

 

 

3-параграф. Негізгі орта білім беру деңгейінің 5-9-сыныптарына арналған «Қазақстан тарихы» оқу пәні бойынша үлгілік оқу 

бағдарламасын іске асыру жөніндегі ұзақ мерзімді жоспар 

 

9-сынып: 

Бөлім Тақырыптар, мазмұны Оқыту мақсаттары Сағат 

саны 

күні 



1-тоқсан  9 А 9 В 9 С 

Қазақстан соғыстан 

кейінгі жылдарда 

(1946-1953 жылдар) 

Соғыстан кейінгі Қазақ КСР-нің 

әлеуметтік-экономикалық дамуы 

Зерттеу сұрағы: Соғыстан кейін 

қазақстандықтардың өмірі қалай 

өзгерді? 

9.1.1.1 демографиялық өзгерістердің себеп-салдарлық 

байланысын талдау арқылы дәйекті қорытынды жасау; 

9.4.1.1 Кеңес үкіметі кезіндегі ауыл шаруашылығында 

орын алған өзгерістерге баға беру; 

9.4.2.1 өнеркәсіптің ахуалын анықтап, қорытынды жасау 

3 01.09 

04.09 

08.09 

02.09 

04.09 

09.08 

01.09 

03.09 

08.09 

Қазақстандағы әскери-өнеркәсіп 

кешені 

Зерттеу сұрағы: Неліктен 

Қазақстан ядролық сынақтар 

алаңына айналды? 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау; 

9.3.2.1 XX ғасырдың екінші жартысындағы әскери-

өнеркәсіп кешендерінің Қазақстанға тигізген 

зардаптарын талдау 

1 11.09 

 

11.09 

 

10.09 

 

Сталиндік идеологияның 

Қазақстандағы қоғамдық-саяси 

өмірге әсері 

Зерттеу сұрағы: Неліктен 

тарихшы Ермұхан Бекмаханов 25 

жылға бас бостандығынан 

айырылды? 

9.2.3.1 Ермұхан Бекмахановтың Қазақстан тарихы 

ғылымына қосқан үлесін бағалау; 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау 

3 15.09 

18.09 

22.09 

16.09 

18.09 

23.09 

15.09 

17.09 

22.09 

Қазақстан 

"жылымық" 

кезеңінде (1954-

1964 жылдар) 

"Жылымық" кезеңіндегі 

Қазақстанның қоғамдық-саяси 

дамуы 

Зерттеу сұрағы: "Жылымық 

кезеңі" қоғамға қандай өзгеріс 

әкелді? 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау 

2 25.09 

29.09 

25.09 

30.09 

24.09 

29.09 

Тың игеру жылдарындағы 

Қазақстан 

Зерттеу сұрағы: Тың және 

тыңайған жерлерді игеру саясаты 

Қазақстанға қалай әсер етті? 

9.1.1.1 демографиялық өзгерістердің себеп-салдарлық 

байланысын талдау арқылы дәйекті қорытынды жасау; 

9.4.1.1 Кеңес үкіметі кезіндегі ауыл шаруашылығында 

орын алған өзгерістерге баға беру 

3 02.10 

06.10 

09.10 

02.10 

07.10 

09.10 

01.10 

06.10 

08.10 

Қазақ КСР экономикасының 

шикізатқа бағытталуы 

9.3.2.1 XX ғасырдың екінші жартысындағы әскери-

өнеркәсіп кешендерінің Қазақстанға тигізген 

2 13.10 

16.10 

14.10 

16.10 

13.10 

15.10 



Зерттеу сұрағы: Қазақстанның 

табиғи ресурстарын игеруде 

ұлттық мүдде қаншалықты 

ескерілді? 

зардаптарын талдау; 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау 

 ТЖБ  1 20.10 21.10 20.10 

 

Қазақ КСР экономикасының 

шикізатқа бағытталуы 

Зерттеу сұрағы: Қазақстанның 

табиғи ресурстарын игеруде 

ұлттық мүдде қаншалықты 

ескерілді? 

9.3.2.1 XX ғасырдың екінші жартысындағы әскери-

өнеркәсіп кешендерінің Қазақстанға тигізген 

зардаптарын талдау; 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау 

1 23.10 23.10 22.10 

2-тоқсан     

Қазақстан 

"тоқырау" кезеңінде 

(1965-1985 жылдар) 

1965-1985 жылдардағы 

Қазақстанның әлеуметтік-

экономикалық дамуы 

Зерттеу сұрағы: Не себепті 1965-

1985 жылдар "тоқырау" кезеңі 

деп аталды? 

9.4.2.1 өнеркәсіптің ахуалын анықтап, қорытынды жасау; 

9.4.1.1 Кеңес үкіметі кезіндегі ауыл шаруашылығында 

орын алған өзгерістерге баға беру 

3    

XX ғ. 60-80 жылдарындағы 

Қазақстанның қоғамдық-саяси 

дамуындағы қарама-

қайшылықтар 

Зерттеу сұрағы: XX ғасырдың. 

екінші жартысында ұлттық 

мүдделерді қорғау қалай жүзеге 

асырылды? 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау; 

9.3.1.4 әміршіл-әкімшіл саясатқа қарсы халық 

наразылықтарын салыстырып, талдау; 

9.3.1.2 қоғамдық-саяси қайраткерлердің ұлттық мүддені 

қорғаудағы рөліне баға беру 

3    

"Тоқырау" жылдарындағы 

демографиялық процестер 

Зерттеу сұрағы: Қазақстандағы 

урбандалу процесіне қандай 

фактор лар әсер етті? 

9.1.1.1 демографиялық өзгерістердің себеп-салдарлық 

байланысын талдау арқылы дәйекті қорытынды жасау; 

9.1.1.2 өткен тарихи кезеңдермен сабақтастықты орнату 

арқылы қазіргі кезеңдегі демографиялық процестерге 

баға беру 

3    



Кеңестік 

Қазақстанның 

мәдениеті (1946-

1985 жылдар) 

XX ғасырдың екінші 

жартысындағы білім беру 

жүйесінің дамуы 

Зерттеу сұрағы: Кеңестік білім 

беру саласындағы реформалар 

қандай мақсат көздеді? 

9.2.3.2 білім мен ғылым саласындағы мемлекеттік 

саясатқа баға беру 

2    

XX ғасырдың 40-80 

жылдарындағы қазақстандық 

ғалымдардың ғылымды 

дамытудағы жетістіктері 

Зерттеу сұрағы: XX ғасырдың 

екінші жартысында ғылымның 

қай салалары көбірек дамыды? 

9.2.3.2 білім мен ғылым саласындағы мемлекеттік 

саясатқа баға беру 

3    

XX ғасырдың 40-80 

жылдарындағы әдебиет пен 

өнердің дамуы 

Зерттеу сұрағы: Кеңестік 

идеология қазақ мәдениетінің 

дамуына қалай әсер етті? 

9.2.2.1 кеңестік әдебиет пен өнер туындыларында 

қоғамдық өмірдің бейнеленуін талдау; 

9.2.2.2 Мұхтар Әуезов шығармаларының әлем 

әдебиетіндегі орнын бағалау 

3    

Қайталау 1  

3-тоқсан   

Қазақстан қайта 

құру кезеңінде 

(1986-1991 жылдар) 

Қазақстан "Қайта құрудың" 

бастапқы кезеңінде 

Зерттеу сұрағы: КСРО-ның 

ыдырауы: заңдылық па әлде 

кездейсоқтық па? 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау; 

9.4.1.2 Кеңес үкіметі кезіндегі орын алған әлеуметтік-

экономикалық проблемаларды талдау 

2    

Қазақстандағы 1986 жылғы Жел-

тоқсан оқиғалары 

Зерттеу сұрағы: Қазақстандағы 

1986 жылғы Жел-тоқсан 

9.3.1.5 1986 жылғы Жел-тоқсан оқиғасының тарихи 

маңыздылығына баға беру; 

9.3.1.4 әміршіл-әкімшіл саясатқа қарсы халық 

наразылықтарын салыстырып, талдау 

2    



оқиғаларының сипаты қандай 

болды? 

"Қайта құру" жылдарындағы 

Қазақстандағы демократиялық 

процестер 

Зерттеу сұрағы: Демократиялық 

процестер қоғамдық сананы қалай 

өзгертті? 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау 

2    

Қазақстан 

мемлекеттілігінің 

қайта жаңғыруы   

Қазақстан Республикасы 

тәуелсіздігінің жариялануы 

Зерттеу сұрағы: «Қазақстан 

Республикасының Тәуелсіздік 

туралы» Конституциялық 

Заңының тарихи маңызы қандай? 

9.3.1.6 Қазақстанның тәуелсіздік жолындағы алғашқы 

қадамдарын анықтап, қорытындылау; 

9.3.1.7 өткен оқиғалармен сабақтастықты орнатып, 

Қазақстан Тәуелсіздігінің жариялануының тарихи 

маңызын түсіндіру 

2    

Н. Назарбаев - Қазақстан 

Республикасының Президенті 

Зерттеу сұрағы: Саяси 

көшбасшының мемлекет 

тарихының бетбұрысты 

кезеңіндегі рөлі қандай болды? 

9.3.1.10 саяси көшбасшының ұлттық мүддені қорғаудағы 

қызметін бағалау 

2    

Тәуелсіздіктің алғашқы 

жылдарындағы мемлекеттілікті 

қалыптастырудағы іс-шаралар 

Зерттеу сұрағы: Тәуелсіз 

Қазақстанның қоғамдық-саяси 

институттарының қалыптасуы 

қалай болды? 

9.3.1.8 Тәуелсіз Қазақстанның қоғамдық – саяси дамуын 

талдау; 

9.3.1.6 Қазақстанның Тәуелсіздік жолындағы алғашқы 

қадамдарын анықтап, қорытындылау; 

9.3.1.3 Қазақстан Республикасы Конституциясын 

мемлекеттің тұрақты дамуның кепілі ретінде бағалау 

2    

Қазақстан – халықаралық құқық 

субеъектісі 

Зерттеу сұрағы: Қазақстанның 

9.3.2.2 Қазақстан Республикасының халықаралық 

аренада танылуына баға беру; 

9.3.2.3 Қазақстанның аймақтық және халықаралық 

ұйымдарымен ынтымақтастығының маңызын талдау 

2    



әлемдік қауымдастыққа кірігуі 

қалай жүзеге асты? 

Тәуелсіздіктің алғашқы 

жылдарындағы Қазақстанның 

экономикалық дамуы 

Зерттеу сұрағы: Неліктен 

нарықтық экономикаға көшу 

барысында қиыншылықтар орын 

алды? 

9.4.1.3 Қазақстан Республикасындағы жекешелендіру 

процесінің экономикаға ықпалын талдау; 

9.4.2.2 нарықтық экономиканың Қазақстанның тұрақты 

экономикалық дамуына әсерін талдау;   

9.4.2.3 Қазақстанның әлемдік экономикаға кірігуін 

талдау 

2    

Тәуелсіздіктің алғашқы 

жылдарындағы әлеуметтік-

демографиялық процестер 

Зерттеу сұрағы: 

Қазақстандағы әлеуметтік-

демографиялық процестердің 

ерекшеліктері неде? 

9.1.1.2 өткен тарихи кезеңдермен сабақтастықты орнату 

арқылы қазіргі кезеңдегі демографиялық процестерге 

баға беру; 

9.1.1.3 Қазақстанның даму стратегиясындағы 

демографиялық саясаттың бағыттарын талдау; 

9.1.2.1 қазіргі кездегі Қазақстан халқының әлеуметтік 

жағдайын статистикалық мәліметтер негізінде талдау; 

9.3.2.4 қазақ диаспораларының тарихи Отанымен 

байланысының маңыздылығын айқындау 

2    

 

Астана – Тәуелсіз Қазақстанның 

астанасы 

Зерттеу сұрағы: Астананы көшіру 

неліктен ұтымды стратегиялық 

шешім болып табылды? 

9.3.1.8 Тәуелсіз Қазақстанның қоғамдық – саяси дамуын 

талдау  

1    

4-тоқсан   

 

Қазақстан 

Республикасының 

дамуы   

Қазақстан Республикасының 

мемлекеттік стратегиялары және 

ұлттық жобалары 

 

Зерттеу сұрағы: 

9.3.1.9 ұлттық мәдени мұраны жаңғыртудағы мемлекеттік 

бағдарламалардың рөлін талдау; 

9.3.1.10 саяси көшбасшының ұлттық мүддені қорғаудағы 

қызметін бағалау; 

9.3.1.1 қоғамдық-саяси өмірдің ерекшеліктерін түсіндіру 

және өзіндік интерпретация жасау 

1    



Мемлекеттік стратегиялар 

Қазақстанның дамуына қалай 

ықпал етеді? 

«Мәңгілік Ел» идеясы – 

мемлекеттілік дәстүр 

сабақтастығы 

 

Зерттеу сұрағы: 

Күлтегіннен Алаш ұлттық 

қозғалысына дейінгі және қазіргі 

мемлекеттілік идеяның 

байланысы қандай?  

 

9.3.1.9 ұлттық мәдени мұраны жаңғыртудағы мемлекеттік 

бағдарламалардың рөлін талдау; 

9.3.1.2 қоғамдық-саяси қайраткерлердің ұлттық мүддені 

қорғаудағы рөліне баға беру 

1    

Халықаралық қатынастар 

жүйесіндегі Қазақстан 

Зерттеу сұрағы: Қазақстанның 

жаңа әлемдегі орны қандай? 

9.3.2.3 Қазақстанның аймақтық және халықаралық 

ұйымдарымен ынтымақтастығының маңызын талдау; 

9.3.2.2 Қазақстан Республикасының халықаралық 

аренада танылуына баға беру 

2    

«Әділетті Қазақстан» 

– мемлекетті 

дамытудың жаңа 

моделі 

 

Президент Қ.Тоқаевтың 

Қазақстан дамуының қазіргі 

кезеңіндегі бастамалары 

 Зерттеу сұрағы 

Мемлекет тарихындағы 

өзгерістерде саяси көшбасшының 

рөлі қандай? 

9.3.1.10 саяси көшбасшының ұлттық мүддені қорғаудағы 

қызметін бағалау  

 

1    

Қазіргі Қазақстанның 

экономикалық дамуы 

 

Зерттеу сұрағы: 

Қазақстан экономикасының өсуін 

қамтамасыз етудегі 

әртараптандырудың рөлі қандай? 

9.4.2.2 нарықтық экономиканың Қазақстанның тұрақты 

экономикалық дамуына әсерін талдау; 

9.4.1.4 аграрлық секторды модернизациялау бағыттарын 

талдау; 

9.4.2.4 сыртқы сауда мен халықаралық экономикалық 

ынтымақтастықтың ұлттық экономиканың дамуына 

әсерін зерттеу; 

1    



9.3.2.3 Қазақстанның аймақтық және халықаралық 

ұйымдарымен ынтымақтастығының маңызын талдау 

Қазақстанның әлеуметтік саясаты 

 

Зерттеу сұрағы: Қазақстанның 

әлеуметтік саясаты халықтың әл-

ауқаты мен өмір сүру сапасын 

арттыруға қалай ықпал етеді? 

 

 9.1.2.1 қазіргі кездегі Қазақстан халқының әлеуметтік 

жағдайын статистикалық мәліметтер негізінде талдау 

1    

«Әділетті Қазақстан» – 

мемлекетті дамытудың жаңа 

моделі 

 

Зерттеу сұрағы: Заң мен тәртіп, 

экономикалық өсім және 

қоғамдық оптимизм қағидаттары 

әділетті қоғам құруға 

қаншалықты ықпал етеді? 

9.3.1.11 мемлекеттік басқару жүйесін жаңарту 

жолындағы конституциялық реформалардың маңызын 

талдау    

 

1    

Қазақстан Республикасының 

Конституциясы (2026): негізгі 

қағидаттары мен құндылықтары  

Зерттеу сұрағы: «Әділетті 

Қазақстан» тұжырымдамасы  

бойынша басқару жүйесіне 

қандай өзгерістер енгізілді? 

9.3.1.11 мемлекеттік басқару жүйесін жаңарту 

жолындағы конституциялық реформалардың маңызын 

талдау    

 

1    

Қазіргі заманғы 

Қазақстан мәдениеті   

Тәуелсіздік жылдарындағы білім 

мен ғылымның дамуы 

Зерттеу сұрағы: Жаһандану 

жағдайындағы қазақстандық 

білім мен ғылымның даму 

тенденциялары қандай? 

9.2.3.2 білім мен ғылым саласындағы мемлекеттік 

саясатқа баға беру 

2    



Тәуелсіз Қазақстан мәдениетінің 

дамуы 

Зерттеу сұрағы: Жаһандану 

дәуіріндегі ұлттық мәдениетті 

дамыту мен сақтау жолдары 

қандай? 

9.2.2.3 қазіргі кездегі өнер мен әдебиеттің даму 

бағыттарын (цифрлық ресурстар , соның ішіндежасанды 

интеллектті  қолданып)  шығармашылықпен көрсету; 

9.2.2.4 ұлттық құндылықтарды сақтау және дамытуға 

бағытталған мемлекеттік бастамалар мен 

бағдарламалардың маңыздылығын негіздеу 

2    

Діннің қазіргі Қазақстан 

қоғамындағы рөлі 

Зерттеу сұрағы: Қазақстан 

қоғамында зайырлы мемлекет мен  

діни сенім бостандығы 

ұстанымдары қалай үйлесім 

табуда? 

9.2.1.1 қазіргі Қазақстан қоғамындағы зайырлылық 

қағидаты мен діни сенім бостандығының маңызын 

талдау; 

9.2.1.2 қазіргі Қазақстанның тұрақты дамуы мен 

өркендеуіндегі қоғамдық келісімнің, этносаралық 

татулықтың және ішкі тұрақтылықтың рөлін бағалау 

2    

«Адал азамат» бағдарламасының 

құндылықтары 

 

Зерттеу сұрағы: 

«Адал азамат» бағдарламасының 

құндылықтары қазіргі 

қазақстандық қоғамның дамуы 

үшін қандай маңызға ие? 

 

  

  

 

9.2.1.3 қазіргі қазақстандық қоғамның құндылықтары 

ретінде азаматтық жауапкершілік пен қоғамға адал 

қызмет етудің маңызын бағалау;  

9.3.1.9 ұлттық мәдени мұраны жаңғыртудағы мемлекеттік 

бағдарламалардың рөлін талдау; 

9.2.1.2 қазіргі Қазақстанның тұрақты дамуы мен 

өркендеуіндегі қоғамдық келісімнің, этносаралық 

татулықтың және ішкі тұрақтылықтың рөлін бағалау 

  

1    

Жасанды интеллект дәуіріндегі 

Қазақстан 

 

Зерттеу сұрағы: 

Қазақстанда цифрлық өзгерісті 

дамытудың мүмкіндіктері қандай?  

9.2.3.3 цифрлық технологиялардың қоғам дамуына әсерін 

зерттеу 

 

1    

Қайталау 1   



 

       25. Бөлімді және тақырыптарды оқытуға арналған сағат санын мұғалім бөледі. 

      26. Осы оқу бағдарламасы Негізгі орта білім беру деңгейінің 5-9-сыныптарына арналған «Қазақстан тарихы» оқу пәні бойынша үлгілік оқу 

бағдарламасын іске асыру жөніндегі ұзақ мерзімді жоспарына сәйкес іске асырылады. 

 


